ԱՄՓՈՓԱԹԵՐԹ
«Հայաստանի Հանրապետության կառավարության 2002 թվականի նոյեմբերի 28-ի թիվ N 1917-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ նախարարությունների առարկությունների և առաջարկությունների մասին
	NN
	Մարմնի անուունը
	Ներկայացված պատասխանը
	

	1.
	ՀՀ քաղաքացիական ծառայության խորհուրդ
	1. Հաշվի առնելով այն, որ նախագծի համաձայն` Հայաստանի Հանրապետության արդարադատության նախարարության աշխատակազմի կառուցվածքում վերակազմակերպվում է միայն իրավական ակտերի փորձաքննության վարչությունը` իրավական ակտերի փորձաքննության գործակալության և օրենսդրության վերլուծության և կատարելագործման վարչության, իսկ 2-րդ բաժնում ստեղծվում է նոր` իրավաբանական անձանց գործունեության օրինականության վերահսկողության տեսչություն, ուստի` նպտակահարմար չէ նախագծի 1-ին կետի 3-րդ ենթակետով Հայաստանի Հանրապետության արդարադատության նախարարության աշխատակազմի կառուցվածքը ամբողջությամբ շարադրել նոր խմբագրությամբ։ 

Հիմք ընդունելով վերոգրյալը` առաջարկում ենք նախագծի 1-ին կետի 3-րդ ենթակետը շարադրել հետևյալ խմբագրությամբ. 

«3) որշման N 2 հավելվածի`

ա. 1-ին բաժնի 1-ին կետում «իրավական ակտերի փորձաքննության վարչություն» բառերը փոխարինել «օրենսդրության վերլուծության և կատարելագործման վարչություն» բառերով, 

բ. 2-րդ բաժինը լրացնել «Իրավական ակտերի փորձաքննության գործակալություն» և «իրավաբանական անձանց գործունեության օրինականության վերահսկողության տեսչություն» տողերով։
	Չի ընդունվել.

Հաշվի առնելով այն հանգամանքը, որ նախագծով նախատեսվում է անվանափոխել նաև ՀՀ ԱՆ աշխատակազմի ֆինանսատնտեսական բաժինը և շահագործման բաժինը, ուստի, նկատի ունենալով «Իրավական ակտերի մասին» Հայաստանի Հանրապետության օրենքի 70-րդ հոդվածի պահանջները, նպատակահարմար ենք համարում ՀՀ ԱՆ աշխատակազմի կառուցվածքը շարադրել նոր խմբագրումթյամբ։

